
8 nyied 15 hauh, youq Yungzsuij Myauzcuz Swciyen Bwzyinz YanghLungzginz Yauzcai, gyoengqboux daihhagseng caeuq gyoengq lwgnyezYauzcuz guh’angq, haisim dangqmaz. Ngoenzhaenx, gyoengq daihhag-seng Gvangjsih Swhfan Dayoz、 Gvangjsih Yisuz Yozyen、AnhyangzSwhfan daengj yenyau daeuj daengz Yungzsuij Myauzcuz SwciyenBwzyinz Yangh Lungzginz Yauzcai guh gyajgeiz sizcenj hozdung,gyoengqde soengq bit、daehsaw hawj gyoengq lwgnyez Mbanjyauzcai,haeuj ranz bae son lwgnyez doegsaw, caemh son gyoengq lwgnyez hag sijsuhfaz caeuq veh veh. (Liu Swjyenh/廖子渊)

Mboengqgonq, vihliux angqcoux
“ngoenz Yizbwnj douzyangz” caeuq
“ngoenz geiqniemh Cungguek yinzminzdwkbaih Yizbwnj ndaejhingz” haenxdaeuj daengz, daengx guek gak diegyouq ndaw geiz sujgyaj cujciz hagsenggaihcanj lai cungj lai yiengh gyaez guekgyauyuz hozdung, hawj gyoengq lwgnyezgeiqmaenh lizsij, cienzswnj minzcuzcingsaenz. Lozcwngz Mulaujcuz SwciyenDaihngeih Siujyoz cujciz hagseng baeyienh bozvuzgvanj dingq gangj gojgaeqgyoengq boux lezsw hoenx caegYizbwnj, gyoengq hagseng ndaej daengzgyauyuz gig daih.

(Vuz Yauyungz)

8 nyied 15-17 hauh,“2014 Bingznanz‘MaknganxGehrin’Daegsaek Vwnzva Lijyouz Hozdung”youq Bingz-nanz Yen gawjhengz. Aen hozdung aeu“youz swnghdaiBingznanz, cimz maknganx gehrin”guh cawjdaez, daengxaen hozdung miz minzsuz vwnzyi byaujyenj、 gaisaudoigvangq gijgwn ndeigwn dangdieg、doxdax gaeb bya gaebgaeq、hoih ciu bouxseng’eiq yinx ngaenz、mbaet maknganxdaengj,hozdung hoenghhwd nauhyied, yinx gak dieg boux-seng’eiq caeuq bouxhek daeuj youz.
“Maknganx gehrin”noh na youh van, ndei gwndangqmaz. Bineix 5 nyied,“maknganx gehrin”BingznanzYen ndaej Nungzyez Bu fathawj mbaw nungzcanjbinj dilijbyauhsiz cwngsuh. (Maj Cinyij)

Mboengqneix, cingq dwglajmbanj seizhoengq. Vihliux sawjvunzmbanj yezyiz swnghhoz gvaqndaej lai cungj lai yiengh, FuzsuihYen Cunghdungh Cin Mbanjlinzhozcingj lauxsae daeuj ndaw mbanjson gyoengq ginzcung diuqfoux,yaek doenggvaq gawjbanh diuqfouxdoxdax hozdung, caenh’itbouhdaezsang vwnzva swnghhoz suijbingzginzcung. Ndaw doz dwg ginzcungMbanjlinzhoz riengz lauxsae hagdiuqfoux.
(Cinz Cifungh)

Yungzsuij:

◀ Bouxhek
guek Fwnhlanz
cingq angq dwk
mbaet maknganx

▲ Bouxyouz
Yanghgangj
soemh fwn angq-
vavau mbaet mak-
nganx.

▶ Gyoengq daih-
hagseng caeuq gyoengq
lwgnyez guh’angq.

◀ Daihhagseng haeuj ranz bae son
lwgnyez guh cozyez.

◀ Gyoengq daihhagseng caeuq gyoengq
lwgnyez caemh gwn haeux.


